
Maixan Merkapide
«Ez dugu euskaraz sortzen

publikoa hesteko»

Euskal kulturaren barrenak hurbil-hurbiletik ezagutzen ditu Maixan Merkapidek
(Izura, Nafarroa Beherea, 1959). 30. urteurrena ospatzen duen Izurako Haize Berri
elkarterainoko bidean maiz kausitu du kultura profesionala vs. herrikoia eztabaida.

Testua eta argazkia:

KRISTINA ENCINAR

emeki-emeki ikusten nuen

Enpresa kudeatze ikaskete-
tatik euskal kulturara.

Bai, enpresa kudeatze ikas-
ketak egin eta berehala
hasi nintzen etxegintza egi-
tura batean, sei urtez.
Gero sartu nintzen Euskal
Herriko Kultur Etxean,
hain zuzen ere Euskal Kul-
tur Erakundea eratu aitzin,
pizkundearen bidez Baio-
nan sortu zen egituran,
gero desagertu zena hiru
urteren buruan. Hortik
EKE: sottu zen eta fi
Frantses Kultur Ministe-
rioaren babespean Baio-
nan sortu erakundean izan
nintzen, Eszena Naziona-
lean, frantses kultura eta
arte profesionala kudea-
tzen eta bultzatzen duen
egituran. Zinez egitura
indartsua, 15 permanente-
ren lanposturekin, baina
euskal kulturak ez zuen
hot tokirik. Hainbat ezta-
baidaren ondotik, erabaki
politiko bat hartu zen, EKE sor-
tzea euskal kulturaz arduratzeko,
eta bistan dena, hola deitzen zuten
politikoek, oreka baten izenean
behar zela ere beste egitura bat
frantses edo beste kulturez ardura-
tzeko. Egia erran momentu horre-
tan interesatua nintzen kultura pro-
fesional hortaz, eta aitortzen dut
momentu horretan pentsatzen
nuela berdin Eszena Nazionaleko

lanak gehiago interesatuko ninduela
EKEkoak baino. Hoti zen 1989-90
aldean. Eszena Nazionalean 15
urtez egon naiz.

Nolako bizipenak ukan dituzu epe
horretan?

Izugarriko momentu aberatsak bizi
ditut, antzerkiarekin eta arte-sor-
kuntzekin, osoki profesionalak
ziren artistekin, eta denbora berean

ere egitura horretan nolako
iritzi okerra zen euskal kul-
turari buruz. Hoti niretzat
zen nire nortasuna ukatzea
bezala... eta egia da ez nin-
tzela ongi sentitzen toki
hotrretan. Momentu batean
utzi dut, profesionaltasuna-
ren mugak ere agertu zaiz-
kit, eta azken finean egin
dut, ez gibelera, baina iritzia
aldatu dut. Ohartu naiz
azken finean hor sortzen
zen kultura urruntzen zela
nik sentitzen eta bizi nahi
nuen kulturatik. Erran nahi
dut, antzokietan eta sortzen
zen kultura hoti zen naski
elitista, eta azken finean
behar izan dut berriz euskal
kulturarentzat lan egin.
Hortik landa Haize Bertrin
izan naiz, bost urtez.

Eszena Nazional horretan ez
zen beraz euskal kulturaren-
tzako tokirik, euskaraz ekoiz-
tua izan edo ez.

Egitura horren araudietan etre argi
zen bakarrik artista profesionalek
zutela tokia. Orduan, euskal kultu-
raren baztertzeko aitzakia nagusia
zen, jakinez bereziki Iparraldean
profesional guti zirela momentu
horretan; bai eta ere EKE hor zela-
ko euskarari lotuak ziren ekintzak
berati atxikitzen zirela. Baina bazen
beste zerbait egia errateko, askotan



eztabaida gogorrak entzun ditut:
zer da euskal kultura? Existitzen
da? Hoti entzun dut nik hor ez du
hogei urte, eta hamar urte, hori
entzun dut. Ez zen tokirik ere ema-
ten euskararentzat komunikazio
dokumentuetan, bakarrik prentsau-
rrekoetan, ni bakarrik nintzen eus-
kalduna eta patte hartzen nuen,
baina dokumentuetan ez da sekula
hitz bat eman euskaraz. Hori kultu-
ra egitura nagusi batean, e? Euskal
kultura bigarren edo hirugarren,
edo bosgarren mailan ematen zen.
Gogorra zen hoti bizitzea.

Gaur egun Iparraldeko Herri Admi-
nistrazioetan ugaltzen ari dira euska-
raren aldeko planak.

Pozten naiz hoti ikusteaz, zeren eta
guk Euskal Konfederazioan abiatu
genuen lan hori herriko etxeekin,
adibidez. 2002an abiatu lanean jada
diagnosiak aski ezkorrak ziren, sen-
titzen zen euskararen presentzia eza
herriko etxeetan eta administrazio-
etan. Momentu horretan egin behar
izan zen ikerketa juridiko bat segur
izateko dokumentu ofizialetan eus-
kara ere ematen bazen, testuak ez
zuela erdarazkoaren balioa galduko.
Hori 2002an zen, 2009an gara jada-
nik, hau da, prozesu horiek denbo-
ta aldetik sobera luze dilatatzen
dira. Egia erran, ahalegin hori
gogoratzea eta aldi berean gaur
ikustea zoritxarrez lege aldetik ez
dela aitzinamendurik izan, edo
konstituzioaren aldaketa hoti ez
dela egiazko aldaketa, bortitza da.
Baina horti ikustea da nonbait Eus-
kal Konfederazioak eraman lanaren

Maixan Merkapide

ondorio on bat, teorian bederen.
Berriki entzun dut Nafarroa Behe-
rean 40 herriko etxek izenpetu
dutela engaiamendu bat hamar
puntutan euskarari ofizialtasuna
emateko. Teorian izan daiteke akor-
dio ona.

Euskarari emandako arreta hori ber
gisan euskal kulturari ere ematen
zaio?

Arreta ematen zaio lehen baino
errazago, baina denbora berean
gibelean ahalak aski ahul gelditzen
dira, nahiz eta borondateak ager-
tzen diren. Euskara eta Nafatroa
Beherea hartuz, lurralde euskaldu-
nena, orain ari da euskara desager-
tzen, ez du atentziorik ere, eta sen-
titzen den arreta edo engaiamendu

Eszena Nazionalaz:
“Ohartu naiz sortzen zen
kultura urruntzen zela nik
sentitzen eta bizi nahi
nuen kulturatik”

horien gibelean ez da ahal sendoa.
Gainera ez dira erabiltzen neurtze-
ko tresnak, ahal horiek eraginkor
bilakarazteko. Urteak pasatzen
ahal dira hola, eta egoera ez da
aldatzen. Bada euskara bigarren
mailan deneko iritzi orokorra,
baina bada ere instituzioak edo
kulturaren antolakuntzak sotrtu
duen hierarkizazio hori, Antton
Lukuk idatzi bezala. Hortik kanpo-
ko proiektuak kanpoan geratzen
dira laguntzetatik.

Piarres Larzabal baten lanak, adibi-
dez, oso onak dira.

Piarres Larzabalek baditu antzerkiak
arras onak, eta horiek nire ustez ez
dute behar duten tokia, hizkuntza
begiratzen da, ez kalitatea. Badira
euskara jakin gabe hiru bider antzer-
ki lan bat ikusi dutenak. Ez dugu
euskaraz sortzen publikoa hesteko,
sorkuntzak gure artean ukateko;
jende deneri gozarazteko bortak ire-
kiak dira. Dena den, sentsibilizazio
handiagoa behar litzateke euskara-
ren ezagutzeko eta erabiltzeko.

Eta diru-laguntzak ere eskasak...
Arazoa da euskal kulturarenak ez
diren elkarte ofizialek, Nafarroa
Beherea batean adibidez, gureak
baino hamar aldiz handiagoak diren
aurrekontuak dituztela. Ez dugu
galdetzen kopuru bera ematea,
baina kontraesana da. Eragin ere-
mua ahula dugu horrela, egutegi,
komunikazio edota eskaintza alde-
tik kultura iraunkortasunez ekoizte-
ko indarrik gabe.

Aipatu hiru ardatz nagusi Iparraldeko
kulturaren bizkortzean aplikatzeko.
Zaindu antzerki sorkuntza, bereziki
herrikoia; klasikoak bertaularatu eta
antzerkilari gazteak bultzatu, ikus-
entzun saila eta film ekoizpena
garatu; Hegoaldean ere hainbat
urtez ez da euskarazko filmik egin,
pentsa. Eta euskaraz bizi diren
oasiak zaintzea, ez harresi batzue-
kin baina euskaraz benetan senti-
tzeko, pentsatzeko eta eztabaidatze-
ko naturalki, hizkuntza baten
biziarazteko eta aberasteko. l

Hileroko Antzerki,

Dantza eta
Musika gida
zure eskura

www.artezblai.com

Urdiaindarrak eta euskara

TXERRA RODRIGUEZI Gaur§ aldizka-
rian Urdiaingo (Nafarroa) euskaldu-
nei buruzko erreportajeak arreta
deitu zion. Pasarte horietako bat eka-
rri dugu hona, Marili San Roman, 74
urteko urdiandarraren kontakizuna:
“Behin mandatuak egitera joan ginen
Altsasura. Dendakoak bazekien eus-

karaz, baina, Maria pide en castellano’

esan zion. Erdaraz ikasi behatr zuela-
eta, erdaraz eskatzeko esan zion
amari. Lasai egon, erosiko dut beste
toki batean’, esan zion amak. Eta ez
zen gehiago denda hartara joan.
Handik pixka batera, joan nintzen
denda hartara eta amagatik galdetu

ONINTZA IRURETA

zidaten, ez zela aspaldian etorri. Nik
ez zela gehiago etorriko erantzun
nien. ‘s Por qué no va a venir siendo anugos
como hemos sido?’, galdetu zidaten
harrituta. Eta nik erantzun nien ama
ez zela gehiago etortiko erdaraz hitz
egitera behartu nahi izan zutelako.

Orain harro nago euskalduna
naizelako. Lehen burla egiten zigu-
ten asko orain euskararen aldekoak
omen diral”.

Gotzon Garate beka

ELGOIBARKO UDALAK sotrtu du beka.
Helburua euskararen ezagutza, era-
bilera eta hizkuntza aberastea da. Bi
edo hiru urtetik behin egingo du

deialdia Udalak eta 6.000 eta 20.000
euro arteko beka izango da. Aur-
tengo beka jaso nahi duenak Elgoi-
barko toponimia bildu, sailkatu,
kokatu, aztertu eta finkatzeko pro-
posamena egin beharko du.

Wikipediak
40.000 artikulu ditu

DUELA SEI URTE jarti zen abian Hus-
karazko Wikipedia eta joan den
astean 40.000 artikulutara heldu
zen. Interneten euskaraz dagoen
entziklopediarik handiena eta osa-
tuena da. 266 hizkuntzen artean 46.
postuan dago euskara.

Honelako albisteak egunero itakurtzeko, jaso hati(@ DOAN e-postaz:
www.argia.com/harpidetza_hatia.php

TALATAN

Esne produkzioaren kostuak estaltzea

Bi mila ganaduzale inguru, beren traktoreekin eta behi batzuekin, Euro-
ganberaren egoitzaren aurrean manifestatu ziren joan den astean, berta-
ko presidente berriaren aukeraketa zela-eta. Protesta horri batu zitzaiz-
kien Euskal Herriko produktoreak, bai eta Alemania, Frantzia, Espainia,
Portugal, Belgika, Italia eta Suitzakoak ere. Beste behin salatu zuten
Europako esnearen sektorea jasaten ari den egoera katastrofikoa, milaka
esplotazioren biziraupena arriskuan baitago. Sektore horretako milaka
ustiategi, eta beraz, milaka lanpostu desager daitezke egoera ez bada
aldarazten. Zer da egoera aldaraztea? Funtsezkoa: produkzio kostua
estaltzea, ez gehiago ez gutxiago. Zer gutxiago, errespetatzen ari ez
diren minimo hori eskatzea baino? Adibidez, Hego Euskal Herrian esnea-
ren produkzio kostuak 40 zentimo ingurukoak dira eta ekoizleei ordain-
tzen zaien prezioak ez ditu 26 zentimoak gainditzen. Ipar Euskal Herrian
egoera 0so antzekoa da, pixka bat aldatzen da, kostuak txikiagoak dira.

Euskal Herriko eta Europako ekoizleek eskaintzaren eta eskaeraren
arteko parekatzea eskatzen dute, eta esnearen merkatua erregulatu
dadila, nekazaritzako beste produktu batzuk erregulatuta dauden bezala.
Ekoizpenaren kontrolaren alde egiten dute, eta Europako kuota europa-
rren esne kontsumora doitzearen alde. Baita ere exijitzen dute esporta-
ziorako ematen diren laguntzak bertan behera uztea, Europako enpresa
handiak subentzionatzeko baino ez dutelako balio, haiek baitira gehien
esportatzen dutenak eta min gehiena egiten dietenak Hegoaldeko gana-
duzaleei, batez ere Afrikakoei. Europako Parlamentu berriak eskuinera
egin du eta beldur gara bere erabakiek, beste behin, mesede egingo
diela enpresa handiei eta ez ganaduzale eta esne ekoizle txikiei. Euskal
Herriko eta Europako esne produktoreek mobilizatzen jarraitu behar
lukete.

Jw;vw Mosyi Amrbji

dako esperientzia gpuzkoacnskara.net-
en kontatua: “Nik berarekin euska-
raz aritu nahi nuela eta, ezinezkoa
zela zirudienez, zerbitzua euskaraz
emango zidan norbait eskatu nion,
jator. Berak, berriz ere, ez zekiela
erantzun zidan. Nik gauza bera erre-
pikatu nion eta ertzain taldeko ardu-
radunarengana joan zen. Handik
gutxira, arduraduna etorti zitzaidan
Con qute con ésas estamos! esanez. Nik,
hati ere, euskaraz esan nion aurreko-
ari esan nion gauza bera: administra-
zioarekin, Ertzaintzarekin, harrema-
na euskaraz nahi nuela. Hark, ordea,
s0ué quieres, a las buenas o a las malas?
erantzun zidan. (...)

Aste batzuk pasa dira eta amorrua
goxatu zait pixka bat. Nire buruaz,
pittin bat bada ere, barre egitea ere
lortu dut: TELPeko (Taller de
I'Espai Lingtiistic Personal) ikastaro-
ak jaso (eman ere bai bateren bat),
antzeko hizkuntza-egoerei asertibo-
tasunez aurre egiteko teknikak langai
izan... eta gero hau! Nire asertibita-
te-maila linguistikoak ere topatu du
bere inkonpetentzia-maila. . .

Eta hurrengoan, zer? Alabarik
gabe baldin banoa, ‘A /as buenas eus-
karaz zerbitzatuko nauen norbait
ekarri arte planto egitea pentsatuta
daukat. Eta inor ekartzen ez badu,
berriz, berak erabaki dezala ‘z /as
malas’ horrek zer esan nahi duen”.

Zergetan bildu barik, murrizketa arlo sozialean dator

KRISI EKONOMIKOTIK EYE el el
omen gara apurka, hala entzuten da
gero eta gehiago zenbait aditu eta
agintariren ahotan. Finantza mun-
dua zaintza intentsiboko unitatetik
ateratzen ari ei da eta hondoratzea
mundu horrek eragin bazuen, berpiz-
tea ere hortik etorriko da.

Sinesmena hori da, edo hala sal-
tzen da bederen. Oparotasunean,
dirua inbertsio produktibora baino,
irabazi itzelak eskuratzera bideratu
zutenek, orain, krisi garaian, ekono-
mi ehuna sendotzera bideratuko
dute. Halakoak saldu nahian ari dira
agintariak gailurrez gailur, baina
finantza mundua sakonki aldatzeko
neurriei heldu barik.

Argi da ez dagoela gehiegi fidatze-
rik iragartze oparo horiekin. Urteko
datuei begira, adibidez, Confebaskek,
inoizko ekonomia galera handiena
aurreikusten du EAEn (-2,8) eta
enplegu galera 40.000 lagunekoa.
Udalek ere piztu dute argi gorria aur-
tengorako aurreikusitako zenbaki
gorriekin eta diputazioen laguntza
eskatu dute. Diputazioek, ordea, gero
eta diru gutxiago biltzen dute.
2008an 2007an baino 938 milioi
gutxiago bildu zituzten EAEn eta aur-
tengorako ere 2008an baino gutxia-
go biltzea aurreikusita dago: Gipuzko-
ak jadanik onartu du %24 gutxiago
biltzen ari dela.

Testuinguru horretan, aurrekontu
murrizketa iragarpenak hasi dira
jada eta Jaurlaritzak %6koa iragarri
zuen joan den astean. Lasai ordea,
funtsezkoenean ez baita gastu
murrizketarik izango, hori da iragarri
zaiguna. Ezin jakin, aldiz, funtsezko-
ena zer den. Ezaguna da, aldiz, hala-
koetan gastu sozialak sufritzen
duela.

ENEGITCIIYIA gailurrean onar-
tutakoak indarrean jarrita zer gerta-
tuko den asmatu ezinik, bai aurrera
liteke diru gehiago bildu barik nekez
egin ahal izango zaiola aurre egoera-
ri eraginkortasunez, hau da, gastu
soziala murriztu barik eta ekonomia
produktiboa behar bezala lagunduz.

Dirua biltzeko bi modu daude,
zorpetu eta zergetan bildu. Zor publi-
koa erabiliko dela iragartzen ari dira
agintariak, baina zergetan ez dago
argi zer gertatuko den. Gipuzkoako
Diputazioak iragarri du goi mailako
errenten zergak handitzeko asmoa
duela, ikusi beharko da zenbat eta
ea heste erakundeek bide bereko
neurriak hartzen dituzten. Oro har,
dena den, ez dago zerga bilketatik
diru kopuru askoz handiagoak biltze-
ko esperantza gehiegi.

Dirua biltzeko bi modu
daude, zorpetu eta
zergetan bildu; zor

publikoa erabiliko dela
iragartzen ari dira

agintariak, baina zergetan
ez dago argi zer
gertatuko den.

Azken urteetan, adibidez, Sozie-
tateen gaineko Zerga murriztu egin
da Hegoaldeko lurraldeetan, noiz
eta irabazi handiko garaietan. Ez da
samur ulertzekoa, baina funtsean
argudiatu izan da irabaziak inber-
tsiora bideratu behar zirela hobeto
lehiatzeko. Orain, halako irabazi
handirik ez dagoenean, berdintsu
argudiatzen da: jaitsi zergak, horre-
la ekonomian inbertitzeko erabili
ahal izango da. Espainian ematen

ari den elkarrizketa sozialean,
patronalak eskatu du jada gizarte
segurantzako kotizazioen behera-
kada, eta orain ematen ez bada,
etorkizunean horretarako epea jar-
tzeko konpromisoa eskuratu nahi
du egungo negoziaziotik.

Beste adibide bat Ondarearen
gaineko Zerga da. Gipuzkoan ezik,
Hegoaldeko beste hiru lurraldetan
ezabatu egin zen iaz. Gaitza da pen-
tsatzea orain arte presio fiskalean
atzera egin bada, orain krisi gorrian
bide horri sendotasunez helduko
zaionik. Iruzur fiskala bera da
horren adibide argienetakoa. Agin-
tariek beraiek onartzen dute hori
dela diru bilketaren egungo zulo
handienetakoa, baina ez da neurri
eraginkorrik ikusten gaitz honi
behar bezala aurre egiteko. Europar
Batasuneko presio fiskalean
zerrendaren azken lerroetan dira
EAE eta Nafarroa, Irlanda eta Gre-
ziarekin batera, hori ere biziki adie-
razgarria da. Danimarka, Suedia
eta Belgika dira lehenak.

Erakundeetatik barreiatuta, “Oga-
suna guztiok gara” eta halako leloak
entzuten dira udaberri garaian, Per-
tsona Fisikoen Errentaren gaineko
Zerga bideratzen denean, baina
emaitzak ikusita, nago makillaje
kontua dela gehiago, zerga politika
sendoaren beharraz jabetzeko aha-
legina baino. Beharbada Baleren
Bakaikoa EHUko katedratikoak eta
ELAko Mikel Novalek arrazoi dute
esaten dutenean —datorren astean
kaleratuko den LARRUNeN— agintariei
ez zaiela komeni herritarrak zerga
politikaz gehiegi jakitea. Novalek
dioen bezala, “zergekin gertatzen
dena azaltzen diozunean, jendea
haserretu egiten da”.

MecNamararen papera
Vietnamgo gerran eta

Munduko Bankuan

“Vietnamgo gerraren arkitektoa” deitu diote Robert Strange
McNamarari kazetariek hil-oharretan. Milioika gizon-emakume

masakratu zituen gerraren sustatzaile izan zen. Geroago,

Munduko Bankuaren buruzagitza ere eduki zuen, eta haren

garaiko kredituek itotzen dituzte gaur txiroak.

NORMAN MORRISON-EN IZENA
betiko geratu zen lotua Vietnamgo
gerrarekin eta Robert McNamara-
renarekin 1965eko azaroaren 2an.
Egun hartan, Morrison Washing-
tongo Pentagonora hurbildu zen
besoetan urtebeteko Emily txikia
zeramala, atarira iritsitakoan han
zegoen notrbaiti haurra utzi zion eta
ondoten bere burua sutu zuen:
Vietnamgo sarraskiaren kontra
aldarri kiskalita suizidatuz egin zuen
Morttisonek.

Ekintza ikaragarria AEBetako
Defentsa ministroaren leiho parean
burutu zuen. Eta politikaria bereziki
inarrosi omen zuen, hala aitortu
zuen McNamarak askoz berandua-
go, The Fog of War (Gerraren lainoa)
film dokumental famatuan. Dimiti-
tzeko adina ez zuen hunkitu, noski:
AEBetako gerra aferez okupatu zen
1961etik 1968ra, John F. Kennedy-
rekin lehenbizi eta Lyndon B. John-
sonekin gero. Vietnamgo gerraren
urterik odoltsuenetan.

Uztailaren 6an 93 urterekin hil
den politikari zaharrak azken urteo-
tan autokritika publikoa egina zuen
behin baino gehiagotan. Hori nabar-
mendu da McNamararen biografie-
tan. Baina ez autokritika izan zen
anbiguotasunik gabea eta ez Viet-
namgo gerratik apartatzearekin
bukatu ziren AEBen helburu inpe-
rialarekiko McNamararen zerbitzu

oso bereziak. Bereziki azkarra zen
gizon bati zegozkionak.

Kaliforniako Berkeleyn ekono-
mian lizentziatu berritan harrapatu
zuen II. Mundu Gerrak. Kapitain
sartu eta lotinant koronel atera zen,
tartean armadari zetbitzu handia
egin ziolako hegazkinen bonbaketen
eraginkortasuna hobetzen. 1946an
Ford konpainian hasi eta buruzagi-
tzaraino iritsi zen laster. Haren izena
kronikek Forden Fa/on eta batez ere
Lincoln Continental modeloekin
lotzen dute.

1960ko azaroan Fordeko presi-
dente izendatu zuten, baina bost
aste beranduago Kennedy lehenda-
kari berriak deitu zion AEBetako
gobernurako. Harekin sartu zen
politikan... eta Vietnamgo sarras-
kian. Hiru milioi vietnamdarretik
gora eta 50.000 soldatu amerikar hil-
tzea eta herrialde haren suntsitzea
ekartiko zituen.

Vietnamgo gerra amerikarren
hanka-sartzea izan zela, damutzen
zela eragindako heriotzez, ongiaren
aldeko eta gaizkiaren kontrako
guduketan bortxaren proportzioa
zaidu behar dela beti... elkarrizkete-
tan bezala filmetan esplikatu izan
ditu zahartzaroan McNamarak.

Jonathan Schell irakasle eta idaz-
leari 1995ean hau esan omen zion:
“Herrialde txiker horretan (Vietna-
men) aliatuek II. Mundu Gerra

osoan botatako bonba guztien hiru
edo lau halako erabili genituen. Ez
sinestekoa izan zen. 3.200.000 viet-
namdar hil genituen, Hego Viet-
namgo soldaduak kontatu gabe.
Jainko maitea! Gehiegikeria izan
zen. Militarki inposiblea zena saiatu
ginen lortzen: jendeen borondatea
makurraraztea”.

Armaz ezina, zorrez irabazi
Gerrak bere garaian sortu zuen
polemikaren barruan oihartzun han-
dia izan zuten “McNamararen
paper” famatuek, berak dimititu
ondoren plazaratu zirenek. Haietan
bildu zuen ministroak Vietnamgo
sarraskiaren gezurra, herritarrei
ezkutatzen zitzaiena. Baina paperok
kaleratu zituen Daniel Ellsberg
Nixonek eta estatu osoak pertsegitu
zutenean, McNamara isilik egon
zen. Bazuen motiboa.

Vietnamgo triskantza buruzagi
berriekin aurrera zihoan bitartean,
Robert McNamara Munduko Ban-
kuko presidente egin zuten. Kronika
batean baino gehiagotan irakur dai-
teke gerraren txikizioak eragin ziz-
kion damuzko burutazioek eraman
zutela Munduko Bankutik gosea,
gaitzak eta txirotasuna borrokatzera.
Ez da hori pobreziaren aditu
batzuek McNamaraz duten ustea.

ATTAC elkarteko Eric Toussain-
tek idatzi du McNamarak 1968tik



Argazki hau Time magazinearen artxibokoa da: Robert
McNamara Hego Vietnamgo Khann Nguyen
generalarekin Mekong ibarra ikuskatzen 1964an.
Geroztik McNamarak aitortu zuen gerra galdu izan
balute agian gizadiaren kontrako krimenez epaitu
izango zituztela, hain ikaragarria izan zen Vietnamen
AEBek eragindako genozidioa. Baina gerra haren
erantzuleetatik bakar bat auzitara eraman ez zutenez,
urte asko beranduago Iraken sortu zuten beste batzuek
beste gerra, hau ere gezurretan oinarrituta.
McNamarak hurrengo lanbidean egindakoa Jean
Ziegler abokatu eta idazle suitzarrak honela esplikatu
zuen 2002an Le Monde Diplomatique-n; “Vietnamgo
gerran egin zuenaz lotsatuta, uste izan zuen salbazioa
lortuko zuela Hirugarren Munduko jendeei lagunduz.
Baina honetan ere teknokrata moduan jokatu zuen,
sinestunaren harrokeriaz. (...) McNamarak Munduko
Bankutik jende gehiago hil du Vietnamgo gerran
proposatu zituen sarraskietan baino”.

1981era ezarritako politikek bai-
mendu dutela herrialde askoren zor-
petzea eta agintarien ustelkeria,
kanpo zorra erabiliz komunismoa-
ren kontrako eta inperioaren zerbi-
tzurako tresna geopolitikotzat.
“1968tik 1973ra — idatzi du Mun-
duko Bankua, etengabeko estatu kolpea-
ren egileak— kreditu gehiago eman
zituen 1945tik 1968ra baino. Hego-
aldeko herriei bultz egiten zitzaien
zor handietan sar zitezen, esporta-
zioak handitu eta munduko merka-
tuan sartzekotan. McNamararen
eraginez izugarri zorpetuz herriok
berenganatu zituzten alferrikako
azpiegiturak (...), ingurugiroa hon-
datzen zuten urtegi gaizki eginak,
eta abar. Diru freskoa erakusten
zitzalen amuan, agintarien ustelke-

riaren kontrako batere mekanismo-
rik gabeko diru likidezia, eta gober-
nu gehienek onartu zituzten Mun-
duko Bankuaren gomendioak”.

MBak baldintzarik onenak
eskaintzen zizkien Mendebaldeko
potentzien aldeko agintariei
(Mobutu Zairen, Suharto Indone-
sian, Brasil, Txile edo Argentinako
diktadurak...) eta aldiz zorrotz bal-
dintzatuta uzten zien dirua agin-
duak obeditu nahi ez zituztenei
(Egiptoko Nasser, Indonesiako
Sukarno, Ghanako NKrumah,
Jamaikako Manley...”.

James Bovard-ek Counterpounch
gune amerikar ezkerrekoan garai
horretako bi kasu adierazgarri
nabarmendu ditu. Bata Vietnam da.
Hango gerra okerreko kalkuluekin

cTERMOMETRONA

eta gezurrekin genozidioraino era-
man ostean, McNamarak Munduko
Bankutik lagundu zuen Vietnamen
berreraikitzea. Geroztik han komu-
nismoaren labelarekin multinazio-
nalen azpikontrataziorako ekono-
mia kapitalista antolatu izanak
izanen du zerikusiren bat.

Bigarren adibidea Afrikakoa da.
McNamararen liderrik gogokoena
Julius Nyerere omen zen, Bovardek
dioenez, Tanzaniako buruzagia.
Horregatik, Tanzaniak hamarkada
hartan beste ezein herrialdek baino
laguntza gehiago jaso zuen MBtik.
1970ko hamarkadan Nyererek,
MBren gomendioei segituz, Tanza-
niako nekazaritza sistema kapitalis-
tan txertatzeko deliberoa hartu
zuen, baserritarren bizimodua han-
kaz gora jarriz. Soldaduek betiko
bizileku zaharrak erre zizkieten
nekazariei, jendeak kamioietan sartu
bortxaz eta herri berrietan bildu,
etxola berriak eraikitzera behartu,
kanpoan lo egitea debekatu...

Munduko Bankuaren esperimen-
tuok gosea eta txirotasuna urritzeko
balio ez dutela kontu jakina da.
1980ko hamarkadatik zorren intere-
sak igotzen hasi eta estatu osoak
dirurik gabe geratu direla bezala.

Hona Eric Toussaint-ek McNa-
maraz egin balantzea: “Haren hogei
urteko kudeaketak bi helburu bilatu
zituen arrakastaz: independente izan
nahi zuten herriekiko abantaila
berreskuratzea eta Hegoaldeko
herriak menpekoagotzea”. B
www.argia.com/nethurbil.php
helbidean, gai honi buruzko informazio
gehiago eta Interneteko loturak.

Egunez egun zure konfiantza geureganatzen dugu,
produktu berriak eta zerbitzu berriak etengabe bilatuz.

toxikoa da pozoia.

Artseniko zuria, uretako astaperrexila,
lupu beltza edo antraxa, estriknina... Toxi-
katu, gaixotu eta, deskuidoan, akabatu

san ohi denez, ez du beti hiltzen
pozoiak, neurrian administratzen
jakinez gero. Era askotakoak
daude: solidoak, likidoak eta gaseo-
soak. Organismo batean, asaldura
larriak eragin ohi dituen substantzia

c AZRENRA

e

Jote luazioc Bastervetxen

Pozoia

INIGO AZKONA

egiten duten substantziak dira horiek.
Bere bidea egiten du pozoi bakoitzak,
propio berea, eritasunetik heriotzaraino.

GARONA. Ttxi behar zutela, baina ez dute
itxi: “Ay, si, si! Ay, no, no! Markerolifio
marketxuleta marketxo txuriano...” Agin-
tariek diotenez, denon hobe beharrez
mantentzen dute zabalik eta martxan.
Pozoia zerbitzatu digute, zilarrezko plate-

retan bada ere.

Pozoi aktiboa da Garonakoa.
Pozoi politikoa. Gezurraren
pozoia. Energia-ekoizle diren
enpresa ahaltsuen pozoi esan-
guratsua, geure buruetara tanta-
ka isuria.

Ez dute ezertarako balio izan
ekologisten protestek. Ezta
politiko batzuenak edo herri-
administrazioen izenean min-
tzatu diren hautetsienek ere. Ez
du balio izan, herritar askoren
ahotsak. Ezta milaka manifesta-
zio egiteak ere. Pozoia, beti
pozol.

Arrosaren izena.

behar zaio. Baina, batzuek ez jakin hori.
Metroka ehundutako bandera triste hori
ezarri digute han, Euskal Herriko paisai
ederrenetakoa duen gailurrean. Ortziaren
muga besterik onartzen ez duen amestoki
ederra pozoitu gura izan dute.

MUGAREN MUGAK. “Zenbat gara? Lau, bat,
hiru, bost, zazpir”. Eguraldiaren eta giro-
aren azalpena egiteko, esatariek erabiltzen
dituzten telebista-mapa horietara ere
heldu da alkaloide suntsitzaile bat. Lat-
daska sinboliko bettia.

Euskal Herriaren forma-aniztasun beti
eztabaidatuaren baitan, orain beste
bariante bat erakutsi digute ETBn. Hiru-
rak-bat, laurak-bat, zazpiak-bat, seiak-
bat... ezagunak genituen mapa horiek
guztiak euskararen herriaren mapa
marraztu gura genuenean, Euskal Herria
irudikatu gura genuenean.

Orain, sorgin ilunen alkimia
politikoak hala eskatuta, inongo
abertzalek pretenditzen ez
dituen lurraldeak erantsi dizkio-
te Euskal Herti telebisatuari:

Umberto Ecoren nol)ela 1101T€12i1’1

Biarno, Errioxa, Burgos...
Geografia ikas dezagun egin-

akordatu naiz. Ecoren eleberri Jf‘ama’cuan,

go dute, seguru asko.

1'01 garrantzitsua l)e‘cetzen zuen pozoialz.

ARROSAREN IZENA. Umberto

Baita gezm'ralz ere

GORBEIA. Mendi enblematikoa pozoi-
tzen ahalegindu dira: “Gorbeiako larrean,
aker bat dago erdian, atso herrena dabil
bere aurrean dantzan” kantatu izan dugu
umetan, gurutzera ailegatu izan garenean,
Arratia sakonetik hurbilduta edo Mairule-
gorreta iradokitzailetik. Edo Orozkotik.

Edo Barazarretik. Edo...

Aker, atso, lami, basajaun eta era guz-
tietako izpirituak uxatu dituzte militar
espainiarrek Gorbeiatik. Derrepentean.
Piperpotoa administratu diete denei eta

gurutzea prezintatu.

Konstituzio hitza ahoan ailegatu dira
militarrak. Bakean dagoenari, bakean utzi

Ecoren nobela horrekin akor-
datu naiz. Ecoren eleberri
famatuan, rol garrantzitsua
betetzen zuen pozoiak. Baita
gezurrak ere.

XIV. mendeko eztabaida erli-
jloso nahasietan giroturik, Alpeetako aba-
dia batean gertatutako zenbait heriotza
ilun kontatzen ditu idazleak. Eleberri
horretan, fikzio horretan, bibliofagiak
akabatu zuen abadia horretako Jorge de
Burgos fraide itsua, liburuzain zaharra,
Aristotelesen Poetika denen begietatik
ezkutatu nahi zuena.

Elebertiak azaltzen duenez, atrastoa
uzten du beti gezurrak. Baita pozoiak ere.
Gogoratu fraide haren lerde urdina, inotk
ez irakurtzeko, Aristotelesen liburua jan
zuenean, pozoi eta guzti.

XXI. mendean bizi gara. Baina akorda-
tu, nobela horrekin akordatu naiz. W

Jolastoky
jatetxea

Afaria 2 lagunentzat

Makalen etorbidea 24, Neguri
Getxo, BIZKAIA

www.restaurantejolastoki.com

Tarpoon
Urpekaritza

harpidedun batentzat
2 “urpekaritza bataio” opari

Kirol portua, A lokala - 7
Getxo, BIZKAIA

www.divetarpoon.com O

“Txoriak txori”
lamina eta
Gartxot
komikia

2 produktu sorta opari

www.argia.com/denda

\ 77 -

unesa

'saba.BllbaoMueeo Vaseas -

Aiko -maiko

3 kamiseta

Karmelo Labaka, 4
Hernani, GIPUZKOA

www.aiko-maiko.com O ?

4 harpidedunentzat
bina sarrera

Miguel de Unamuno plaza, 4
Bilbo, BIZKAIA

www.euskal-museoa.org O

« Gotzon Egia Goienetxe (Donostia)

* Imanol Irizar Intxausti (Pasaia)

« Olaia Elortza Ifiarra (Zegama)

e Jesus Mari Olaizola Lazkane (Zarautz)

